
tmring uraw ru tmuyaw mkyanux

aring lela knxan na ita Tayan ga, mluw ta uraw rgyax ru ’sya llyung
mkyanux. rgyax ga maki kwara khoni, nanu yaca, piyux ci llamu na ksinu ru
piyit mluw ita Tayan mkyanux.

maki ta rgyax lela ga, thoyay mnayang uraw rgayx ku mrhuw bkis ta

Tayan, aring kya ga maki mayah kmahan naha, ana nanu ba’un naha muhiy,

kahun kya maki nni’un na ita Tayan. ble ci ni’un ga Imyun, ngahiy ru cehuy.

maki uyi ku pagay hkay, layan, bolu ru tetun. kwara nni’un hani ga, waya
thoyay ptngi mani sku kwara lla’i na Tayan.

nanu yaca, aring lela kmayan sku bkis maha, ima waya thoyay ci
mngiyat tmring sku uraw ru kba’ ci m’omah uraw mayah ga, mosa muluw
sku ni’un utux sali naha, iyat mosa m’uyay ktu nku Ila’i naha. ima ka ini
thoyay tmring uraw ru ini kba’ m’omah uraw mayah ga, iyat mosa muluw
nni’un, mosa m’uyay ktu nku kwara lla’i naha.

nanu kmayan sku bkis ta Tayan maha, aring maki ta rgyax ru mkyanux
ta beh syaw llyung ku ita kwara Tayan Iga, kahun kya waya ta thoyay maki
mayah, waya ini skyut sku bugun ta ’say uyi. maha ini ta uluw ’sya ga, iyat

ta kba mkyanux, ana nanu yaw ga iyat ta ba’un mtiyaw. aring waya ta

muluw pu’ing ’sya rgyax lga, piyux ci ba’un ta mtiyaw ru t’aring ta ble
mkyanux la.

ini kbrus calay ke’ na bkis ta Tayan, ima waya thoyay calay tmring sku
uraw ga, mosa tmuyaw ci mkyanux sku knxan naha. tmuyaw hani ga, iyat ta
ba’un cmpung sku pila. baha mcwa, iyat ta ba’un bayi pila ku kwara rrgyax,
uraw, ’sya kahun sku gong ru llyung. ana ungat pila ga, mngiyat ta mtiyaw
sku uraw mayah Iga, mwah nanak ku pila nya heya. ana ga, ungat ku rrgyax
ru ’sya llyung lga, iyat ta kba mkyanux la. nanu yaca ku, pcyay ta lungan ku
ke’ na bkis ta Tayan, kmayan maha, ima ta kba’ tmring sku uraw mayah ga,

ima ku mosa tmuyaw calay mkyanux sku knxan naha.

